"IN-NOVELLA

Ta’ G.ZA.

Aktarx li ebda fergha ta’ l-arti lezterarja mhi qadima, varjata
u interessanti dags in-novella. lr-rakkont beda jintuza fiz-zerniq tal-
letteratura u ghadhom juzawh kittieba ta’ Zmienna sabiex iwasslu
lis-semmiegha jew lill-qarrejja xi ahbar, xi taghrif, li jista’ jkollu x’jag-
sam mal-hajje tar-ruh, jew ma’ dik tal-gisem, meta mhux mat-tnejn
flimkien; jonxella biex iwasslu taghrif fug xi haga interessanti —
dagqa |-grajja xotta, xotta, imma li tolqet (aneddotu), u xi kull tant
grajja vera jew immaginata, imma intri¢éata b’'mod li tqajjem il-kur-
Zitd u tqangal l-interess; drabi ohra l-istorja tiehu sura ta’ tixbiha,
bhalma l-parabboli ta’ Kristu jew il-hrejef ta’ Esopu, li tghallem jew
tfiehem lin-nies xi haga ta’ gid ghalihom.

Infatti, s2 minn zmien Budda, (seklu VI qabel Kristu) in-novella
kienet l-arma ewlenija flidejn l-aqwa riformaturi tal-bnedmin, u biha
huma nqdew biex ifissru aktar ¢ar il-hsieb taghhom, jaghtu principji
ta’ direzzjoni spiritwali, u jinfluwenzaw lil dawk li xtaquhom jimxu
warajhom, jew li kienu digd msehbin fix-xirka taghhom — bhalma,
biex infissru ruhna b’ezempju, studjuzi moderni Kattoli¢i wrew li kien
l-iskop tar-rakkonti li nsibu fil-Qoran ta’ Mawmettu. Biha nqdew
bhala “materia prima” kittieba maghrufe — fost l-ohrajn Chaucer u
Shakespeare — jew bhala ghodda ewlenija kif ghamlu |-Boccaccio u
Guy de Maupassant u bosta ohrajn, [-aktar il-Francizi, li huma l-ahjar
kittieba tan-novella. Daz-zmien in-novella hi aktarx miktuba fi
proza, izda fl-imghoddi kienet xi drabi tirkiteb f'versi, l-aktar fl-ottava
rima — it-traduzzjoni bil-Malti tal-hrejje® ta’ Esopu, i saret dan l-ah-
har nistghu rgisuha bhala xempju. Minn ftit taz-zmien ’| hawn il-
Maltin saru midhla l-aktar tax-“short stery” Ingliza, jew ahjar dik Ii
tinkiteb bl-Ingliz, u naturalment ukoll ta dawk l-istejjer b’ilsienna —
li minnhom ghandna ghadd gmielu, l-ahjar fosthom mhux ta’ min
imaqdarhom. lzda n-novella tinkiteb fil-bi¢éa I-kbira ta’ l-ilsna tad-
dinja u f'ghadd li gieghed dejjem aktar jizdied. In-novella, mela, kie-
net u ghadha tinghogob u ma jidhirx i sejra tintilef il-gibda li hawn

ghaliha, l-aktar billi fis-seklu taghna kollox isir bil-giri ghax iz-Zmien
hu prezzjuz u n-nies ftit ghandha hin ghal rumanzi twal, ghalkemm
dawn ghadhom jinkitbu f’'ghadd kbir.

Is-suggetti tan-novella huma varjati daqs kemm huma differenti
I-gosti tal-bnedmin: insibu stejjer ta’ mhabba u ta’ m beghda; avven-
turi ta’ kull xorta, fil-qalba ta’ I-ilbliet, fost l-igbla, f-imsagar u fix-
xaghri; hidmiet ta’ tkixxif, ta’ spjunagg, ta’ serq, ta’ qtil ta’ xoghol
polizjesk; stejjer b’intri¢é soéjali, umoristiku, satiriku, didattiku, jew
ta’ atmosfera (bhalma huma, fost l-ofirajn, dawk ta’ Edgar Allan Poe,
li jaf idahhlek f’dinja gdida u jaghmlek bi¢¢a minnha); rakkonti realis-
ti¢i, veristi jew romanti¢i, serji jew ferrieha, idahhke ghax strambi,
ibikku ghax jisiltu I-qalb, ibezzghu ghax misterjuzi jew ghax fuq
hwejjeg ta’ barra minn hawn. Imma kollha kemm huma, ghallinqas
fil-fehma ta’ min jiktibhom, joghgbu, jew iqanglu intevess.

Malajr wiehed jifhem ghaliex in-nies tfittex dawn -istejjer il-gsar,
l-aktar meta jitkellmu fuq I-imhabba, jew fuq xi avventura ghal qal-
bna jew inkella fuq xi haga tad-dahk jew li ggeghlek tizbissem u thab-
bek aktar ma’ ghajrek; izda mhux dagshekk ¢ar ghaliex hafna jhobbu
jagraw stejjer li jqanqglu u jbikku jew Ii jbezighu u jwahhxu. Min
gharbel din il-kwistjoni jahseb li jista’ jkun li dan jigri ghaliex f’dawn
l-istejjer l-awtur jixhet dawl gdid fuq il-bnedmin u grajjiethom u
jurihom f'lewn u sura xorta ohra minn kif imdorrijin narawhom jew
ingisuhom. Infatti, kemm I-istorja tal-wahx li tkexkixna, sew dik li
xxarbilna haddejna bid-dmugh u tnikkitna, meta tkun imfassla u
miktuba tajjeb, taqtaghna, ghax tohodna ghal gharrieda billi f'daqqa
wahda turina li ¢erti nies li maghhom (jew bhalhom) konna naghm-
luha u forsi konna nghixu wkoll u li dwarhom kien j dhrilna li nafu
kollox, huma xort’ohra milli konna nahsbu ghaliex mistura go fihom
hemm xi xejra, xi gibda, xi drawwa li f’certi ¢irkostanzi tibdilhom
kwazi ghal kollox u ggeghilhom jahsbu u jaghmlu wisq mod iehor
milli qatt kien ighaddielna minn mohhna.

In-novella tinkiteb f’sura narrativa li tiehu ghamla ta’ rakkont li
l-awtur ighaddi direttament lill-qarrej, jew ta’ konversazzjoni — dja-
logu bejn tnejn min-nies jew tahdita bejn aktar. lzda tkun liema tkun
l-ghamla, biex tirnexxi trid tinkiteb fi stil semplici. Is-sempli¢itd ma
tfissirx li s-suggett ghandu jkun ittrattat b’mod superfi¢jali anzi, ghall-
kuntrarju, ghandu jkun il-frott ta’ hafna hsieb. Lanqas ma tfisser li
l-istorja ma tkunx mirquma tajjeb f'kollox: li ma tniggisx jew ma
tweggax, ma thennix jew tnikkitx, jew inkella ma ddahhakx. Mela
I-kitba tan-novella mhi xejn haga hafifa u [-kittieb jshtieglu tahrig
I-aktar serju qabel ma jkun jista’ jhossu mghallem ta’ din ix-xorta ta’
sengha tal-kitba — forsi l-aktar, billi barra dak li gkandu x’jagsam
mal-parti ghal kollox letterarja, irid ikun jaf jagra qalb il-bniedem,
u jifhem sewwa kif dan meta jkun f'din jew f'dik il-qaghda li fiha
jista’ jixtieq jibga’ jew li minnha jixtieq jahrab. U ma ghandniex xi

nghidu, dan kollu jrid ikun imfisser fi kilem maghzul u xieraq, min-
sug f'sentenzi aktarx gsar u komplikati mill-inqas halli I-qarrej ma
jiltagax ma’ tfixkil lingwistiku 1i ma jhadiihx jifhem sewwa jew mill-
ewwel l-istorja u ma jehux pjacir biha; dan jitlob mill-kittieb dehen
u tahrig fit-tifsir tal-hsieb. Fl-ahharnett hu mehtieg l-akbar ghaqal fit-
tfassil ta’ l-istorja: din ukoll ghandha tkun sempliéi, jigifieri bla kom-
plikazzjonijiet zejda u bla ma ddeffes hafna nies, ghaliex inkella, sa-
biex l-intri¢¢ jizviluppa tajjeb u I-persunaggi juru sewwa l-karattru
taghhom, ikun jehtieg it-tul u l-istorja... ma tibqax aktar novella.
Infatti wiehed kritiku letterarju dan -ahhar waqt li kien qed jik-
kommenta fuq in-novella qal li fost ix-xoghlijiet letterarji kollha li
f'dawn iz-zmenijiet jinkitbu fi proza, l-axtar diffi¢li u li titlob hsieb
u tahrig, hi sewwa sew in-novella. Ghaliex kif Zied ighid (u f'mohhu
ma kellux aktarx in-novelli miktubin minn awturi Maltin, imma
dawk digd maghrufa hafna, u b’mod spedjali dawk miktubin bil-Lin-
gwa Ingliza) ftit huma l-awturi li jafu u jistghu jiktbu novella tassew
tajjeb. Fuq kellox, in-novella i ma tkunx f'kull sens u ghal kollox
brillanti, ma jistax ikollha hajja twila ghaliex ma tibqax tinqara, u billi
tinheba minn ghajnejn il-qarrejja ma ddumx ma tmut, u tintesa.

Mela, ghalkemm insibu li I-ghadd t' dawk li kitbu jew jiktbu
n-novelli jlahhaq l-eluf, dawk li jiksbu success tassew huma ftit. B'da-
nakollu, ma ghandniex naqtghu qalbna. Jekk ma nippruvawx zgur ma
nirnexxux. izca dak li ghandi f'mohhi, ghall-kuntrarju, hu li nitheggu
nistudjaw aktar u fug kollox niflu b’regqa kbira l-aqwa novelli i
jezistu fid-dinja — biex insibu u nifhmu sewwa X’inhuma l-elementi
li jaghmlu din jew dik in-novella immortali. Fil-fehma tieghi dan
ghandu jkun is-sies li fuqu jinbena t-tahrg fil-kitba tan-novella. Forsi
bhal f’kull art ohra, ukoll fil-kitba tan-rovella, hu mehtieg li l-prin-
c¢ipjanti jibdew billi jimitaw lill-aqwa mghzlimin qabel ma jkunu mhar-
rga bizzejjed biex jifthu triq ghalihom fintri¢¢ originali mfisser f'lin-
gwa addattata ghall-karattri hajja |i jiehdu sehem fl-izvilupp ta’ I-is-

torja — storja li titressaq quddiem il-qarrej b’sengha sottili li tqan-
qallu I-kurzitd tqajjimlu l-interess u Zzommhulu haj sa l-ahhar hekk
li ma jaglax ghajnejh minn fuq il-ktiba gabel ma jtemmha — u fl-

istess hin waqt li jkun jaqra, widnejh jitpaxxew bid-diwi ta’ dik {-ar-
monija li titnissel -mill-hsus tan-nisga ghaqlija tal-kliem li bihom jin-
geda l-awtur.

La darba -iskop ta’ din il-kitba hu t-taghlim, nixtieq insemmi
fil-qosor dawk I-gheltijiet li fil-fehma tieghi ghandna naharbu.

Dawn huma:

1. Ewfemrizmu mhux floku jew mhux mehtieg — meta [-awtur
flok ma jghid ¢ar u tond dak Ii jkollu f'mohhu, idawwar u jibdel,
ighawweg u jserrep, biex taparsi ma joffendix is-sentimenti —~ meta
sahansitra l-akzar ghemil jew hsieb vulgari jista’ jitfisser car, imma
b’mod li ma joffendix, jekk il-kittieb ikun ghaqgli u jkollu kmand

tajjeb ta’ l-ilsien li bih ikur qed jingeda.

2. Storja li turi car li l-ghan taghha ewlieni hu li tghallem xi
haga — ghax b’hekk l-effett, ghalkemm dirett, jitlef hafna mill-qawwa
tieghu. :

g3. Storja mzejna zzejjed b’deskrizzjonijiet twal u rqaqat ohra li
aktarx jaljenaw jew idejqu !-qarrej — li forsi jagbizhom u mbaghad
jibda ma jifhimx sewwa — meta hu jkollu seba’ mitt sena jara kif
l-intri¢¢ ser jispicca, jew il-kobba mhabbla, mahlula.

4. Digressjonijiet ftit u xejn twal; jew inkella rimarki jew rifles-
sjonijiet ta’ l-awtur — xi drabi kwazi priedki shah — li ghandhom
fuq il-qarrej I-istess effett li ghadni kif semmejt, jekk mhux aghar.

5. Nuqgas ta’ varjetd li jgib certa monotonija li ddejjaq u
xxabba’. ,

6. Intri¢¢ dghajjef jew li ma jqanqalx il-kurzitd u jzommha shiha
mill-bidu nett sa kwazi l-ahhar kelma ta’ l-istorja.

7. Anakronizmi — meta tinghad xi haga li grat fi Zmien li ma
jkunx minnu ghal kollox — u l-aktar jekk il-grajja tkun maghrufa
sewwa.

8. Lokalizzazzjoni zbafjata — l-aktar ta’ artijiet, bliet, xmajjar,

ec¢., jew inkella ta’ kostumi jew drawwiet tan-nies li jghixu fihom
jew gribhom u li hafna mill-qarrejja jkunu aktarx semghu dwarhom.

9. Deskrizzjoni, ukoll jekk qasira, imma mejta jew niegsa mill-
kolorit, ta’ xi persuna jew ta' xi post.

10. Dahla twila zzZejjed li tagta’ nifs min ikun qged jaqra, hekk i
flok thajru jissokta aktarx tFajru jaghmel il-kuntrarju. ,

11. Plagjarizmu — meta awtur ‘jissellef’ u jaghmel tieghu xoghol
haddiehor. Tassew li “libri ex libris”, imma min jingeda b’xi hsieb jew
fehma ta’ haddiehor irid jaghginhom b’mod tali i meta jressaghom
quddiem il-qarrej ikunu hadu sura u ghamla godda ghal kollox. Il-pla-
gjarista ghandu jiftakar li [-istess bhall-giddieb, ghomru qasir; u meta
jingqabad, imbaghad, jitlef kull fama ghax irgulitu tiécekken fix-xejn.
ll-plagjarizmu hu gerha moqzieza.

12. U fl-ahharnett, karattri mhux hajja, imma pupi ebsin li jobdu
tabilfors ghar-rieda ta’ l-awtur; filwaqt li hu mehtieg ghall-ahhar i
dawn ikunu xebh haj ta’ brnedmin veri i jahsbu u jhossu, jibku u
jidhku, jirragunaw u jitkellmu bhalna i qeghdin nghixu fid-dinja —
nies imzejnin bit-tajjeb imnigges bil-hazin; b’xi roqgha bajda ghal
kollox u b’xi tebgha, kbira jew Zghira, imma sewda hafna li tisfuma fi
griz car. Hekk kif huma l-bnedmin — il-qaddisin u l-eroj, dawk li
jbighu mohhom jew gisimhom; il-haddiem u min ihaddmu jew jis-
fruttah; is-sinjur u I-fqir; il-biezel u l-ghazzien; it-tajjeb u I-hazin.

Dawn huma xi hofor — kbar jew Zghar, fondi jew mhumiex —
li fihom jistghu jiggarrfu dawk li jkunu ghadhom fil-bidu tal-karriera
taghhom bhala kittieba tan-novella (kull tant jizolqu u jaqghu wkoll
kittieba li jmisshom jafu ahjar). Hemm hofor ohra, imma bi ftit tal-

ghaqal wiehed jista’ jahrabhom bla ma joqghod ihabbel rasu wisq.
Mark Twain meta kien jidhirlu i fassal fmohhu storja tajba kien
jiktibha xotta, xotta, bla ma jorgomha jew izejjinha. Izda dak kien
Mark Twain.

ll-kittieb gabel kollox jehtieg il-herca |i johlog; din tixghellu
I-fantasija li mbaghad hu jrid jaghraf ihazdem -sewwa. ll-kittieb im-
harreg jaf jahkem l-immaginazzjoni u ma jhallihiex tiehdu fejn trid
hi — min jaf fejn u f’'liema stat tal-holqier — imma bir-riedni f’idejh
igeghilha tibqa’ fid-dinja tal-bnedmin veri L hajja sahansitra meta jkun
qed johlom hrafa. lzda jigri li z-zaghzugh jintilef qalb... (min jaf
fiex) li jezistu biss fmohhu, meta ma jsibx ruhu f'xi kamra mor-
twarja fejn il-katavri minxura fuq l-imwejjed ta’ rham tkunu ghadhom
ftit shan u I-muskoli taghhom ghadhom iwiegbu ghal xi tigbida jew
tahriga, imma li ghajnejhom cassi, meta mhux diga biz-zliega, juru li
huma bla hajja.

Wara li tajt xi hjiel fuq il-lat negattiv. jidhirli li tkun haga sewwa

jekk nghid xi haga fuq il-lat posittiv: krittku Ingliz huwa u jikkom-
menta fuq ix-“short story” isemmi tliet pu~ti li fil-fehma tieghu huma
essenzjali biex din tinkiteb tajjeb. Billi nagbel mieghu u nhoss li
ghandu ragun ser naghtihom sewwa sew fi kliemu — *“unity, coherence
and emphasis”. Dawn, ghallingas kif nifhvmhom jien ifissru: intricc,
wiehed principali; karattri, dawk biss li gtandhom x’jagsmu diretta-
ment ma’ l-izvolgiment ta’ l-intri¢¢; u arti fil-prezentazzjoni, biex
jinxtehet aktar jew inqas dawl fejn u fug min ikun mehtieg halli
tidher aktar jew tinheba f'xi dell xi persuna jew xi haga izjed minn
ohra u b’hekk l-effett fuq il-qarrej jissokza jizdied.
‘ Nittama li jidher ¢car li fil-kitba ta dan l-artiklu ma ghandi
f'mohhi la kritika u lanqas apprezzament ta’ xi novelli, la gewwenin
u lanqas barranin. Hsieb wiehed ghandi: Ii nuri li l-kitba tan-novelli
mhix haga hafifa u li titlob studju serju; li mhux ghalkemm tiffantas-
tika “plot” u thozzu fuq karta. Imma miil-banda l-ohra, li ma tridx
taqta’ qalbek malajr, ghax fi kliem Leo Stein, l-arti tan-novella titlob
“intense devotion and persistent effort”.



